
ATT DWAR L-IMPIEGI U 
R-RELAZZJONIJIET INDUSTRIJALI

(KAP. 452)

Ordni ta’ Standard Nazzjonali tal-2018 li jemenda l-Ordni ta’ 
Standard Nazzjonali tal-2018 dwar il-Leave Annwali 

BIS-SAĦĦA tas-setgħat mogħtija bl-artikoli 4 u 48 tal-Att dwar
l-Impiegi u r-Relazzjonijiet Industrijali, il-Ministru responsabbli mill-
Affarijiet Ewropej u l-Ugwaljanza għamlet dan l-ordni li ġej - 

Titolu.

A.L. 271 tal-
2018.

1. It-titolu ta’ dan l-ordni huwa l-Ordni ta’ Standard
Nazzjonali tal-2018 li jemenda l-Ordni ta’ Standard Nazzjonali tal-
2018 dwar il-Leave Annwali u dan l-ordni għandu jinqara u jinftiehem
ħaġa waħda mal-Ordni ta’ Standard Nazzjonali tal-2018 dwar il-Leave
Annwali, hawn iżjed ‘l quddiem imsejjaħ "l-ordni prinċipali". 

Jemenda l-
artikolu 3 tal-
ordni prinċipali.

2. Is-subartikolu (2) tal-artikolu 3 tal-ordni prinċipali għandu
jiġi sostitwit b’dan li ġej-

L.S. 452.87.

"(2) Mill-1 ta’ Jannar 2019, sakemm ma jkunx miftiehem
xort’oħra fi ftehim kollettiv applikabli, jew sakemm ma jkunx
miftiehem xort’oħra f’xi ftehim milħuq bejn il-prinċipal jew
prinċipali jew assoċjazzjonijiet ta’ prinċipali fuq naħa waħda u
impjegati fuq in-naħa l-oħra, il-prinċipal jista’ biss jutilizza sal-
ekwivalenti f’siegħat ta’ tnax il-ġurnata ta’ xogħol mid-dritt
għall-leave annwali, li jrid jiġi ikkalkulat skont kif hemm
provdut fir-Regolamenti dwar l-Organizzazzjoni tal-Ħin tax-
Xogħol, għall-finijiet ta’ kwalunkwe tip ta’ shutdown, inkluż l-
egħluq temporanju tal-bini kollu jew parti minnu mill-prinċipal
għall-bridge holidays jew għall-kwalunkwe perjodi qosra ta’
shutdown.".

Iżid artikolu 
ġdid mal-ordni 
prinċipali.

3. Minnufih wara l-artikolu 4 tal-ordni prinċipali, għandu

jiżdied l-artikolu 4A ġdid li ġej:

Jemenda l-
artikolu 7 tal-
ordni prinċipali.

4. (1) L-artikolu 7 tal-ordni prinċipali għandu jiġi emendat
kif ġej:

(a) fil-paragrafu (a) tiegħu minnufih wara l-kelma
"konċernat;" għandha tiżdied il-kelma "u"; u 

(b) fil-paragrafu (b) tiegħu, il-kliem "(Impieg); u"
għandhom jiġu sostitwiti bil-kliem "(Impieg)." u l-paragrafu (ċ)
tiegħu għandu jiġi mħassar. 

"Overutilization 
ta’ leave annwali 
u leave sfurzat.

L.S. 452.87.

4A. Jekk impjegat jiġi mġiegħel mill-prinċipal
biex jieħu leave sfurzat, minkejja dak li jista’ jkun
provdut kuntrarju fi kwalunkwe liġi, kuntratt tax-xogħol
jew ftehim kollettiv, il-prinċipal għandu dejjem jipprovdi
dikjarazzjoni miktuba fi żmien raġonevoli qabel ma
jibda jiġi utillizzat dak il-leave, fejn il-prinċipal jagħti
raġunijiet fejn jiġġustifika l-impożizzjoni tal-leave
sfurzat. F’każijiet bħal dawn, l-użu ta’ dan il-leave
sfurzat ma għandux jagħti lok għal dejn ċivili favur il-
prinċipal, jekk il-leave meħud jeċċedi id-dritt tal-leave
annwali tal-impjegat bis-saħħa tar-Regolamenti dwar l-
Organizzazzjoni tal-Ħin tax-Xogħol jew bis-saħħa tal-
kuntratt tax-xogħol jew ftehim kollettiv applikabbli:

L.S. 452.87.

Iżda minkejja d-dispożizzjonijiet ta’ dan l-
artikolu, kull leave meħud mill-impjegat li kien mitlub
mill-impjegat innifsu, li jkun jeċċedi d-dritt tal-leave
annwali bis-saħħa tar-Regolamenti dwar l-
Organizzazzjoni tal-Ħin Tax-Xogħol jew bis-saħħa tal-
kuntratt tax-xogħol jew ftehim kollettiv applikabli,
għandu jagħti lok għal dejn ċivili favur il-prinċipal fit-
terminu tal-impieg tal-impjegat.".

